
Słowo tydźenja je z pjera Lubiny Hajdukoweje.

ZA (KÓŽDEJ) ZWADU JĚĆ 

a) zwadu pytać, so rady wadźić
b) spěšnje něhdźe smalić, so do spěcha měć
c) jenož za pjenjezami być

Prawa je wotmołwa a. 

Štóž za kóždej zwadu jědźe, ju wšudźe pyta. Je spěšnje rozhorjeny a wužije kóždu składnosć, so prawje 
rozpyrić.

Takle móžeš to tež prajić:
wadźaty, zadźěraty, šćipaty, kusaty

Přikłady z rěčneho korpusa: 
Mam wot njeho woprawdźe nós połny. Hdy no njeby wón za kóždej zwadu jěł! Ze wšěmi přećelemi je sej 
hižo rozkidał, a nětko skónčnje tež ze mnu. (LHV)


